
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বাংলাদেশের স্বাধীনতা যুদ্ধ দলিলপত্রঃ প্রথম খণ্ড
৩৭১


	শিরোনাম	সূত্র	তারিখ

	যুক্তফ্রণ্ট গঠন	দৈনিক আজাদ	৫ই ডিসেম্বর, ১৯৫৩



আওয়ামী লীগ ও কৃষক-শ্রমিক পার্টির যুক্তফ্রণ্ট গঠন
মাওলানা ভাসানীর ও জনাব ফজলুল হকের যুক্ত বিবৃতি
(ষ্টাফ রিপোর্টার)




 “আসন্ন সাধারণ নির্বাচনে মোছলেম লীগকে পরাজিত করিবার জন্য এবং বর্তমান সরকারের স্থলে জনসাধারণের সত্যকার প্রতিনিধিত্বমূলক সরকার গঠনের জন্য মোছলেম লীগের বিরোধী দুইটি প্রধান রাজনৈতিক দল পূর্ব পাকিস্তান আওয়ামী মোছলেম লীগ ও পাকিস্তান কৃষক-শ্রমিক পার্টি নূন্যতম কর্মসূচির ভিত্তিতে ঐক্যবদ্ধ হইয়াছে।”

 মওলানা আব্দুল হামিদ খান ভাসানী ও জনাব এ, কে, ফজলুল হক (শুক্রবার) এক যুক্ত বিবৃতিতে উপরোক্ত মন্তব্য করেন।

 পূর্ব পাকিস্তান আওয়ামীল মোছলেম লীগের প্রেসিডেণ্ট মওলানা আব্দুল হামিদ খান ভাসানী এবং কৃষকশ্রমিক পার্টির প্রেসিডেণ্ট জনাব এ, এক, ফজলুল হক গতকল্য আওয়ামী লীগ অফিসে এক বৈঠকে মিলিত হন এবং আসন্ন নির্বাচন উপলক্ষে মোছলেম লীগের বিরুদ্ধে যুক্তফ্রনট” গঠন সম্পর্কে আলাপ-আলোচনা শুরু করেন। সমগ্র পরিস্থতি পর্যালোচনার পর নেতৃদ্বয় নিমণলিখিত যুক্ত বিবৃতি দিয়াছেনঃ

 “আসন্ন সাধারণ নির্বাচনে মোছলেম লীগকে পরাজিত করিবার জন্য এবং বর্তমান সরকারের স্থলে জনসাধারণের সত্যকারন প্রতিনিধিত্বমূলক সরকার গঠনের জন্য আমাদের সভাপতিত্বে গঠিত দুইটি প্রধান বিরোধী দল-পূর্ব পাকিস্তান আওয়ামী মোছলেম লীগ ও পাকিস্তান কৃষক-শ্রমিক পার্টি ন্যূনতম কর্মসূচীর ভিত্তিতে ঐক্যবদ্ধ হইতে পারিয়াছে- একথা জানাইতে পারায় আমরা অত্যন্ত আনন্দবোধ করিতেছি। আমরা এক্ষণে মোছলেম লীগের বিরোধী সকল রাজনৈতিক দলের সহিত সংযোগ স্থাপনের এবং ঐ সকল দলের সহযোগিতায় একটি সম্প্রসারিত সম্মিলিত ফ্রণ্ট গঠনের চেষ্টা করিব। নির্বাচন পরিচালনার জন্য আমরা অতঃপর সিলেকশন কমিটি অথবা পার্লামেণ্টারী বোর্ডের ন্যায় একটি প্রতিষ্ঠান গঠন করিব এবং বিস্তারিত কার্যসূচী নির্ধারণ করিব। আমরা বিশ্বাস করি যে, পাকিস্তানের বৃহত্তর স্বার্থের খাতিরে ভোটারগণ এই যুক্ত বোর্ড কর্তৃক মনোনীত প্রার্থীদিগকে সমর্থন করিবেন এবং যে মোছলেম লীগ পাকিস্তান প্রতিষ্ঠিত হওয়ার পর গত কয়েক বৎসরে কুশাসনের দ্বারা দেশকে প্রায় দেওলিয়া এবং জনসাধারণকে দুর্দশাগ্রস্ত করিয়া ছাড়িয়াছে, তাহার মনোনীত প্রার্থীদিগকে পরাজিত করিবেন।”




জমিয়তে ওলামায়ে এছলামের সভাপতির নিকট টেলিগ্রাম




 জনাব এ, কে, ফজলুল হক এক সাক্ষাৎকারে বলেন যে তিনি এবং ভাসানীর মওলানা এক তারে পূর্ব পাকিস্তান জমিয়তে ওলামায়ে এছলামের সভাপতি মওলানা আতাহার আলীকে এই যুক্তফ্রণ্টে যোগদানের অনুরোধ করিয়াছেন।

 মওলানা আতাহার আলী যুক্তফ্রণ্টে যোগদানের অমত করিবেন না বলিয়া জনাব ফজলুল হক আশা প্রকাশ করেন।

				 এই পাতা শেষ সম্পাদিত হয়েছে ১৮:১০টার সময়, ১২ এপ্রিল ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

